
Helstu atriði úr fjárhagsuppgjöri 2F 2025 
• Vörusala var 82,4 m€ á fjórðungnum samanborið við 79,7 m€ á öðrum fjórðungi 2024 
• Hagnaður var 3,2 m€ á fjórðungnum samanborið við 1,0 m€ á öðrum fjórðungi 2024 
• EBITDA var 12,1 m€ og EBITDA hlutfall 14,6% samanborið við 9,0 m€ og EBITDA hlutfall 

11,3% 
• Eigið fé þann 30. júní 2025 var 476,6 m€ og eignfjárhlutfall 50,1% 
 
Guðmundur Kristjánsson, forstjóri:  
„Afkoma Brims á öðrum ársfjórðungi var ekki góð og sama má segja um fyrri helming ársins. Ávöxtun 
eigin fjár á fjórðungnum var 2,6% og 4,4% á fyrstu sex mánuðum ársins. Í gegnum tíðina hefur 
afkoma félagsins á seinni hluta ársins verið betri sem sést m.a. á því að ávöxtun eigin fjár síðustu 
12 mánuði er 10,2%. Von er til þess að afkoman á seinni hluti árs 2025 verði betri en enn er ekkert 
fast í hendi. 
 
Veiðar á bolfiski voru svipaðar og í fyrra og hækkaði verð á afurðum okkar á mörkuðum erlendis 
einkum á sjófrystum þorski. Sveiflur voru í uppsjávarafla. Loðnuveiðar voru sáralitlar, veiði á 
kolmunna var ágæt og makrílveiðar fóru vel af stað í lok júní. Verð á uppsjávarafurðum hefur sveiflast 
upp á við á erlendum mörkum undanfarið sem er okkur til hagsbóta. 
 
Sveiflur í veiðum og á mörkuðum ytra er órjúfanlegur hluti af sjávarútvegi og koma okkur í Brim ekki 
á óvart. Helstu áskoranirnar í starfsemi félagsins og mesta ógnin við afkomuna eru hins vegar glíman 
við óvissu og sveiflur í því starfsumhverfi sem stjórnvöld skapa sjávarútvegi hér á landi. 
 
Nú hefur meirihluti alþingismanna Íslendinga breytt lögum um veiðigjöld. Brim veit ekki í dag hvað 
veiðigjöldin  munu vera á helstu fisktegundir á árinu 2026.  Stofnun ríksins, Skatturinn, mun birta þær 
tölur í lok nóvember á þessu ári og þá mun koma í ljós hversu mikið skattar eða veiðigjöld munu 
hækka á hverja fisktegund. Öllum er ljóst að ef veiðigjöld verða gríðarlega há á ákveðnar fisktegundir 
á árinu 2026 þá mun Brim gera breytingar á sínum rekstri. Gríðarlegar skattahækkanir á fyrirtæki í 
frumframleiðslu í landinu hafa aldrei þótt skynsamlegar og sagan hefur kennt okkur hvað það þýðir;  
fækkun starfa og samdráttur í okkar þjóðfélagi.    
 
Þá blasir við að vegna 12% takmarkana á kvótaeign sjávarúvegsfyrirtækja mun það neyða fyrirtæki 
eins og Brim í breytingar. Við getum ekki stækkað nema fara inn á önnur svið þar sem reynsla okkar 
og sérþekking nýtist síður. Á sama tíma fara alþjóðlegir keppinautar fram úr okkur á 
matvælamörkuðum heimsins og innlendir keppinautar um fjármagn þjóta fram úr okkur á 
fjármálamörkuðum með mun betri afkomu og hærri arðsemi.  
 
Það er von mín að í framtíðinni verði hægt að virkja alla þá íslensku orku sem farið hefur í deilur hér 
á landi um sjávarútveg til að móta fyrirsjáanlegt umhverfi til lengri tíma fyrir sjávarútvegsfyrirtæki 
þannig að þau geti skapað verðmæti og atvinnu í landinu eins og þeim er ætlað  í lögum um stjórn 
fiskveiða.  

Brim þekkir ekki annað en að vinna við þau skilyrði og aðstæður sem náttúran, lög og erlendir 
markaðir móta. Þannig er sagan og Brim mun halda áfram að skapa sína eigin framtíð eins og hingað 
til.  Hver er sinnar gæfu smiður. Það breytist ekki.” 
 
Starfsemin á 2F2025 
Afli bolfiskskipa félagsins var á tímabilinu 12.000 tonn en var 12.100 tonn á sama tímabili árið áður. 
Veiðar á gullkarfa jukust en minnkuðu á ýsu. Botnfiskafli til landvinnslu var um 5.600 tonn, en var 
6.150 tonn á sama tímabili árið áður. 
Verð á ferskum landunnum bolfiskafurðum er gott og hefur hækkað nokkuð frá fyrra ári að 
undanskildum karfaafurðum sem eru á sambærilegu verði. Verð á sjófrystum þorski og ýsuafurðum 
hefur hækkað mikið á milli ára en afurðaverð á ufsa og karfa hafa verið stöðug. 
Vigra RE-71 var lagt í byrjun maí og er nú á söluskrá. Akurey fór í slipp í maí þar sem sinnt var 
hefðbundnum viðhaldsverkefnum. 
 
Uppsjávarskip félagsins veiddu kolmunna í færeyskri lögsögu í apríl og nam aflinn rúmum 15 þúsund 
tonnum. Vegna lágs prótein og lýsishlutfalls var kolmunnaveiðum hætt fyrr en venja er og heimildir 
geymdar til seinni hluta ársins. Kolmunnaaflinn var unninn í fiskimjölsverksmiðju félagsins á 
Vopnafirði, en einn farmur á Akranesi. Mjölverð hækkaði lítillega frá fyrsta ársfjórðungi, en lýsisverð 
lækkaði nokkuð. 
 
Á tímabilinu var farið í endurbætur á uppsjávarfrystihúsi Vopnafjarðar til að auka afköst og 
löndunarhraða. Uppsjávarskipin þrjú héldu til makrílveiða seinni hluta júní og veiddu 3.700 tonn af 
makríl. Markaðsaðstæður makríls eru góðar og eftirspurn mikil. Heildarafli uppsjávarskipa á öðrum 
ársfjórðungi var 19.600 tonn, þar af 15.400 tonn af kolmunna, 3.700 tonn af makríl og 500 tonn af 
síld. 

Rekstur  
 

 
 
Seldar vörur námu á 2F 2025 82,4 m€ samanborið við 79,7 m€ á 2F 2024. 
Rekstrarhagnaður fyrir afskriftir (EBITDA) var 12,1 m€ eða 14,6% af rekstrartekjum, en var 9,0 m€ 
eða 11,3% árið áður.  
Fjármagnsgjöld umfram fjáreignatekjur námu 6,0 m€ á 2F 2025 en voru 4,1 m€ á 2F 2024. Áhrif 
hlutdeildarfélaga námu 3,0 m€ á 2F 2025 en voru 1,0 m€ á 2F 2024. 
Hagnaður fyrir tekjuskatt 2F nam 3,6 m€, samanborið við 1,2 m€ á 2F 2024. Tekjuskattur fyrir sama 
tímabil nam 0,4 m€, en var 0,2 m€ árið áður. Hagnaður 2F varð því 3,2 m€ en var 1,0 m€ á 2F 2024.  
 
 
 
 
 

LYKILTÖLUR REKSTRAR

EUR '000 2F 2025 2F 2024 1H 2025 1H 2024

Seldar vörur 82.431 79.726 183.801 174.181 
Kostnaðarverð seldra vara (70.911) (70.346) (157.038) (152.663)
Vergur hagnaður 11.520 9.380 26.763 21.518 

Aðrar tekjur 0 6 0 6 
Útflutningskostnaður (1.336) (1.739) (3.422) (3.531)
Annar rekstrarkostnaður (3.497) (3.335) (6.546) (6.165)
Rekstrarhagnaður 6.687 4.312 16.795 11.828 

Fjáreignatekjur 425 688 858 1.589 
Fjármagnsgjöld (4.530) (5.588) (9.653) (10.955)
Gengismunur (1.924) 753 (2.841) 942 
Áhrif hlutdeildarfélaga 3.003 1.015 7.245 2.966 
Hagnaður fyrir tekjuskatt 3.661 1.180 12.404 6.370 
Tekjuskattur (446) (186) (1.619) (870)

Hagnaður tímabilsins 3.215 994 10.785 5.500 

EBITDA 12.074 8.970 27.014 21.017 
EBITDA% 14,6% 11,3% 14,7% 12,1%

Efnahagur 

Heildareignir félagsins námu 951 m€ í lok 
2F 2025. Þar af voru fastafjármunir 810 m€ 
og veltufjármunir 141 m€.  
 
Fjárhagsstaða félagins er áfram sterk og 
nam eigið fé 477 m€ og var eiginfjárhlutfall 
50,1%, en var 49,1% í lok árs 2024. 
Heildarskuldir félagsins voru 475 m€ í lok 
fjórðungsins og lækkuðu um 33 m€ frá 
áramótum.  

 

 

 

 

Sjóðstreymi 
Handbært fé frá rekstri nam 26 m€ á fyrri 
helmingi ársins, en var 24 m€ á fyrri 
helmingi ársins 2024. Fjárfestingar-
hreyfingar voru jákvæðar um 5 m€ en voru 
neikvæðar um 55 m€ árið áður. 
Fjármögnunarhreyfingar voru neikvæðar 
um 51 m€. Áhrif gengisbreytinga voru 
neikvæð um 2 m€. Handbært fé lækkaði 
því um 22 m€ og var rúmar 31 m€ í lok 
tímabilsins. 

 

 

 

 

 

 

 

LYKILTÖLUR EFNAHAGS

EUR '000 30.06.2025 31.12.2024

Fastafjármunir 809.636 820.968 
Veltufjármunir 141.441 175.005 

Eignir samtals 951.077 995.973 

Eigið fé 476.570 488.919 
Langtímaskuldir 392.846 398.102 
Skammtímaskuldir 81.661 108.952 

Eigið fé og skuldir 951.077 995.973 

2025 2024
EUR '000 1.1.-30.6. 1.1.-30.6.

Handbært fé fá rekstri 25.623 24.203 
Fjárfestingarhreyfingar 5.494 (55.493)
Fjármögnunarhreyfingar (50.831) 23.523 
Lækkun á handbæru fé (19.714) (7.767)

Áhrif gengisbreytinga (1.798) (102)

Handbært fé í byrjun árs 52.135 34.178 

Handbært fé í lok tímabilsins 30.623 26.309 

LYKILTÖLUR SJÓÐSTREYMIS

Meginniðurstöður færðar til íslenskra króna 
Séu niðurstöður rekstrarreiknings reiknaðar til íslenskra króna á meðalgengi fyrra árshelmings árins 
2025 (1 evra = 145,17 ísk) voru tekjur 26,7 ma. króna, EBITDA 3,9 ma. og hagnaður 1,6 ma. Séu 
niðurstöður efnahagsreiknings reiknaðar til íslenskra króna á gengi 30. júní 2025 (1 evra = 142,2 ísk) 
voru eignir samtals 135,2 milljarðar króna, skuldir 67,4 milljarðar og eigið fé 67,8 milljarðar. 

Hluthafar 
Lokaverð hlutabréfa 30. júní 2025 var 58,0 kr. á hlut og var markaðsvirði félagsins þá 112 milljarðar 
króna. Fjöldi hluthafa var 1.633. 

Samþykkt árshlutareiknings 
Árshlutareikningurinn var samþykktur á stjórnarfundi Brims hf. 28. ágúst 2025. Árshlutareikningurinn 
er í samræmi við alþjóðlega reikningsskilastaðla (IFRS – International Financial Reporting 
Standards).  

Kynningarfundur þann 28. ágúst 2025 
Kynningarfundur fyrir markaðsaðila og fjárfesta verður haldinn fimmtudaginn 28. ágúst klukkan 16:30 
í höfuðstöðvum félagsins að Norðurgarði 1. Guðmundur Kristjánsson forstjóri félagsins kynnir 
uppgjör fjórðungsins og svarar spurningum. Fundinum verður jafnframt streymt og hægt verður að 
fylgjast með honum á www.brim.is/streymi. Velkomið er að senda spurningar fyrir fundinn eða á 
meðan fundi stendur á netfangið fjarfestatengsl@brim.is. Aðsendum spurningum verður svarað í lok 
fundar. 

Brim hf. 
Brim er öflugt sjávarútvegsfyrirtæki sem starfar í sátt við samfélagið og umhverfið. Við stuðlum að 
verðmætasköpun í sjávarútvegi með vöruþróun, tæknilausnum og öflugu starfsfólki. Við tryggjum 
með ábyrgum veiðum og vinnslu, þar sem áhersla er á sjálfbærni og nýsköpun, að sjávarútvegur 
verði áfram burðarstólpi í íslensku samfélagi. Við leitum allra leiða til að lágmarka áhrif starfseminnar 
á umhverfið hvort sem er á sjó eða í landi. 

Fjárhagsdagatal 
Þriðji ársfjórðungur 20. nóvember 2025 
Fjórði ársfjórðungur 26. febrúar 2026 

Nánari upplýsingar 
Nánari upplýsingar veitir Guðmundur Kristjánsson forstjóri, sími 550-1000. 

https://www.globenewswire.com/Tracker?data=XSTY-zymj1GJ23DGEtCxKe6XvEndnGBYtDVh74G7uNbB_-31it-aSxnRT5cGegQpHprfeLX6mcTKRWXA_qW76C9YtMQ5HsV9eyQgYsw1ItGgzg2rzBVOuDNncakAj3AAmFL_xgCsH2Un4m1bDCdTr-04cJSnnvxelNMz4ePIqRsW0BAyoHNzAKmam5tdQNCxHEd56Mx3PNz0eFCCfweZoppG9CsPmdIlYfKOwhG50XsuXlbFvKkT_7AhlsMN5muc7FW77pNwLMK9OLUUlv_3TSIYQOt2OAz_o72n0-HN9M7zf5vk9ep06sWZDJ3hpjVtQzbks4ibrc0-LX0sjP9eK7INEy3Jc8FHIqa9uQ0nwS91YiibdxUcwOJXxHarnA4TKWkk1hFeFrTi9TUYR1LW3nYut8oMyDWK9tE-54iwlRSD7G9NvcVhLMKjcpbWhubeKw25P-fhekoz1aEI5nr6HoxFELLNF0Bln3KWyE9L8YM=
https://www.globenewswire.com/Tracker?data=gkhBpDABN8KgdAUa6cIFsFOpSOX-MUE-Bzi7tKz5XMZATF1gMNOK83uK3TGYUyUpTCDkyjLonkRkNMySJJbab_c2N2HTZh0EkmQYFOKDigxWzxuhufKUudqwytYilYqhXTIZt43INTpx1cJlCuNnfkiaqhkvIPbRRJwfK7sZcJtglHxeUyMjdc8_CHf96ehi-Wf4JAWbbVABint_qMpt8ax2d7VLhsynPUxtyJv3YwluwworUcGViG3Aufkdei2k6uoBX-SD8D8JAZMe3Pcbql0vhndNuSIFdC-vbeq1R8ZHHZ-4siaTLjpYw2n5cLYZuuz4gUHCYtvy6Z6kax1WEMUE1sneSIpXjnwGpQ0bpmOn0UUSnkolkD4DxrWgDR_HNHo9SpIeiWgo7RIKF1yuBGb_6LtjbQssjJdeKtP9OfEmvBv63hoMeVjnvz8sqBg0BaqOHagtP38oyH3lBHje0sVTwy-iA26gk74A53OtglutqIsUjCLDHVUSfxaSqGbX

